
ᐊᕐᕕᖅ

ᐊᕐᕕᖅ	ᐊᖏᔪᒻᒪᕆᐊᓗᒃ	ᐆᒪᔫᓪᓗᓂ	ᐅᑭᐅᖅᑕᖅᑑᑉ	
ᐃᒪᕕᖓᓂᕐᒥᐅᑕᖅ.	ᓴᖅᐱᓕᓕᒫᑐᑦ,	ᐊᕐᕖᑦ	ᒥᖅᑯᓕᐅᔪᑦ.	
ᐊᓂᖅᓵᖅᑐᖅᐸᒃᑐᑦ	ᓱᕐᓗᖏᒃᑎᒃᑯᑦ	ᒪᕐᕉᓪᓗᑎᒃ	ᓂᐊᖁᐊᑕ	
ᖁᓛᒍᑦ.	ᐊᕐᕖᑦ	ᐊᖏᔪᒻᒪᕆᐊᓗᖕᒥᒃ	ᓂᐊᖁᓖᑦ	
ᐱᖓᓲᓕᖓᒃᐸᑦ	ᑎᒥᖓ	ᐱᖓᔪᖓᓐᓂᒃ	ᓂᐊᖁᖃᖅᑐᑦ.

ᐊᕐᕖᑦ	ᐊᖏᓂᖅᐹᑉ	ᑐᒡᓕᕆᔭᖓ	ᓂᕐᔪᑎᓕᒫᓂ	ᓯᓚᕐᔪᐊᕐᒥ.	
ᐃᐸᒃ	ᐊᖏᓂᖅᓴᑐᐊᖑᕗᖅ.	ᐊᕐᕖᑦ	ᐅᖁᒪᐃᓐᓂᖃᕈᓐᓇᖅᑐᑦ	
150,000	lb-	200,000	lb-	ᐊᑯᓐᓂᖓᓂ	(68,000	
kg	-	91,000	kg	ᐊᑯᓐᓂᖓᓂ)	ᐱᕈᕌᖓᒥᒃ	50	ft-
ᒥᑦ	60-	ft-ᒧᑦ	ᐊᑯᓐᓂᖓᓂ	ᑕᑭᓂᖃᓲᑦ	(15	m-ᒥᑦ	18	
m-ᒧᑦ	ᐊᑯᓐᓂᖓᓂ).	ᕿᕐᓂᕋᔪᒃᑐᑦ	ᖃᐅᓪᓗᖅᑐᓂᒡᓘᓐᓃᑦ	
ᓯᐊᕐᓇᓂᒡᓘᓐᓃᑦ	ᑕᖅᓴᖃᐅᓪᓛᓪᓗᑎᒃ	ᐊᒡᓕᕈᐊᒍᑦ,	
ᓈᖓᒍᓪᓗ,	ᓴᖅᐱᐊᒍᓪᓗ.

ᐃᓕᓐᓂᐊᒃᑲᓐᓂᓚᐅᖅᑕ	ᐊᕐᕖᑦ	ᒥᒃᓵᓄᑦ!

ᓇᔪᒐᖅ 
ᐊᕐᕖᑦ	ᓇᓂᔭᐅᔪᓐᓇᖅᑐᑦ	ᐅᑭᐅᖅᑕᖅᑑᑉ	ᐃᒪᕕᖓᓂ.	
ᑕᑯᔭᐅᒐᔪᙱᑦᑐᑦ	ᐅᑭᐅᖅᑕᖅᑑᑉ	ᓂᒋᐊᓂ.

ᐊᕐᕖᑦ	ᐃᒪᕐᒥᐅᑕᐅᕗᑦ	ᓄᓇᕘᑉ	ᐃᒪᖕᒐᓂ	ᔫᑳᓐᓗ	
ᓄᓇᑦᓯᐊᓪᓗ	ᐅᐊᖕᓇᖓᓂ.	ᓇᓂᔭᐅᔪᓐᓇᕐᒥᔪᑦ	
ᐊᓛᔅᑲᐅᓪᓗ	ᑲᓛᖦᖠᓪᓗ	ᐃᒪᖕᒐᓂ.

ᐊᕐᕌᒍᓕᒫᐸᓗᒃ,	ᐱᓗᐊᖅᑐᒥᒃ	ᐅᐱᕐᖔᒃᑯᑦ,	ᐊᕐᕖᑦ	
ᐊᒥᓱᑦ	ᓇᓂᔭᐅᔪᓐᓇᖅᑐᑦ	ᓯᑯᐊᕐᓂᑦ.	ᐊᐅᔭᒃᑯᑦ,	
ᐳᐃᔾᔪᖅᐸᒃᑐᑦ	ᐅᖓᓯᖕᓂᖅᓴᒧᑦ	ᐅᐊᖕᓇᒧᑦ	
ᓂᕿᒃᓴᖅᓯᐅᖅᖢᑎᒃ.	ᐃᓄᐃᑦ	ᑕᑯᒐᔪᓐᓂᖅᓴᐅᔪᑦ	
ᐊᕐᕕᕐᓂᒃ	ᐊᐅᔭᒃᑯᑦ.

ᓴᐅᓃᓐᓇᑦ

ᓂᐊᖁᐊᖅ

ᑐᐃ

ᐸᒥᐅᖅ

ᐊᒡᓕᕈᖅ

ᐃᔨᖃᕐᕕᒃ

ᐸᐱᒃ



ᐊᕐᕖᑦ	ᐃᓚᒋᔭᐅᕗᑦ	ᓴᖅᐱᓕᖕᓂᒃ	ᑕᐃᔭᐅᔪᓂᒃ	
“ᓱᖅᑲᓕᖕᓂᒃ.”	ᓱᖅᑲᓖᑦ	ᑭᒍᑎᖃᙱᑦᑐᑦ.	ᑭᓯᐊᓂ,	
ᒥᖅᑰᓂᕋᖅᑕᐅᔪᓂᒃ	ᖃᓂᕐᒥᓃᑦᑐᑦ		ᑕᐃᔭᐅᔪᑦ	
“ᓱᖅᑲᖓᑕ	ᒥᖅᑯᖏᓐᓂᒃ”	ᐊᑐᖃᑦᑕᖅᑕᖏᑦ	
ᓂᕿᒃᓴᖏᓐᓂᒃ	ᐊᓂᐅᕋᔾᔭᐃᒃᑯᑎᒋᓪᓗᓂᔾᔪᒃ	
ᐳᐃᔾᔪᖅᑎᓪᓗᒋᑦ.	ᑕᒪᒃᑯᐊ	ᒥᖅᑯᖏᑦ	ᓂᕕᖓᔪᑦ	
ᐊᒡᓕᕈᐊᓂ	ᖁᓗᓱᐊᓂᓗ.	

ᐊᑕᐅᓯᖅ	ᐊᕐᕕᖅ	ᐊᒥᓱᐊᓗᖕᓂᒃ	
ᕼᐊᓐᓇᓚᖏᓐᓃᑦᑐᓂᒃ	ᓱᖅᑲᖕᒋᑦ	ᒥᖅᑯᖃᕈᓐᓇᖅᐳᖅ.	
ᒥᖅᑯᖏᑦ	ᓄᔭᐅᖅᑰᔨᒐᓗᐊᖅᖢᑎᒃ,	ᐊᔾᔨᖃᐸᓗᒃᐳᑦ	
ᐃᓅᑉ	ᑯᑭᖏᓐᓂᒃ.	ᑕᒪᓐᓇ	ᖃᓄᐃᑦᑑᓂᖓ	
ᑕᐃᔭᐅᕗᖅ	“ᑭᐅᕋᑎᓐᒥᒃ”

ᓱᕐᓗᖏᒃ ᓱᖅᑲᖅ 
ᐊᕐᕖᑦ	ᓱᕐᓗᖏᒃᑎᒃᑯᑦ	ᐊᓂᖅᓵᖅᑐᓲᖑᕗᑦ	ᐳᐃᔭᕌᖓᒥᒃ	
ᐃᒪᕐᒥᑦ.

ᐊᕐᕖᑦ	ᓯᑰᑉ	ᐊᑖᒍᑦ	ᐳᐃᔾᔪᖅᖢᑎᒃ,	ᓂᐊᖁᕐᒥᓄᑦ	
ᐊᖕᒪᖅᓯᓲᖑᕗᑦ	ᓯᑯᒥᒃ	ᐊᓂᖅᓵᕐᕕᒋᓂᐊᖅᑕᒥᓂᒃ.	ᐊᕐᕖᑦ	
ᐃᓚᖏᑦ	ᑕᑯᔭᐅᖃᑦᑕᖅᓯᒪᕗᑦ	ᐊᖕᒪᖅᓯᓪᓗᑎᒃ	ᓯᑯᒥᒃ	8	
in-ᓂᒃ	(20	cm-ᐸᓗᒃ)	ᐃᔾᔪᑎᒋᔪᒥᒃ.

ᓱᖅᑲᖓᑕ ᒥᖅᑯᖏᑦ

ᓂᕿᖏᑦ
ᐊᕐᕖᑦ	ᓂᕆᕙᒃᐳᑦ	ᒥᑭᑦᑐᒻᒪᕆᑯᓗᖕᓂᒃ	ᐆᒪᔪᑯᓗᖕᓂᒃ	
ᑕᐃᔭᐅᔪᓂᒃ	“ᐃᓪᓕᕋᑦ.”	ᐃᓪᓕᕋᑦ	ᒥᑭᕕᒡᔪᐊᖅᑐᑯᓘᕗᑦ	
ᐆᒪᔪᑦ	ᑕᕆᐅᕐᒥᐅᑕᐅᓪᓗᑎᒃ	ᐃᖏᕐᕋᓂᕐᒧᑦ	
ᓇᒃᓴᐱᒃᑕᐅᑲᑕᒃᐸᒃᖢᑎᒃ.	ᒥᑭᓗᐊᕐᓂᑯᒧᑦ	ᐃᔩᖕᓄᑦ	
ᑕᑯᔭᒃᓴᐅᙱᑦᑐᑦ	ᐊᖏᓐᓇᖅᑐᒧᑦ	ᑭᓯᐊᓂ	ᑕᑯᔭᐅᔪᓐᓇᖅᑐᑦ.	

ᐊᕐᕖᑦ	ᑳᓕᕌᖓᒥᒃ,	ᐃᒪᐅᑉ	ᖄᖅᐸᓯᐊᓄᐊᓲᖑᕗᑦ	
ᐊᐃᑦᑕᖓᓪᓗᑎᒃ.	ᐳᐃᔾᔪᖅᖢᑎᒃ,	ᓱᖅᑲᖓᑕ		
ᒥᖅᑯᖏᑦ	ᐊᓂᔾᔭᐃᖅᑎᑦᑎᕙᒃᐳᑦ	ᐃᓪᓚᕋᓂᒃ.	

ᐊᑕᐅᓯᖅ	ᐊᕐᕕᖅ	ᓂᕆᔪᓐᓇᖅᐳᖅ	4,000	lb	
ᖃᓂᒋᔭᖓᓂ	(1,800	kg-ᐸᓗᒃ)	ᐃᓪᓕᕋᓂᒃ	ᐅᓪᓗᖅ	
ᐊᑕᐅᓯᖅ.

ᐃᓪᓕᕋᑦ

ᐊᕐᕚᕋᖅ	ᑕᐃᔭᐅᕗᖅ	“ᐊᕐᕚᖅ.”	ᐊᕐᕖᑦ	ᐃᕐᓂᐅᓲᖑᕗᑦ	
ᐅᐱᕐᖔᒃᑯᑦ.	ᐊᕐᕕᖅ	ᐊᕐᓇᖅ	ᐃᕐᓂᓲᖑᕗᖅ	ᐊᑕᐅᓯᕐᒥᒃ	
ᐅᑭᐅᑦ	ᐱᖓᓱᓪᓘᓐᓃᑦ	ᑎᓴᒪᓪᓘᓐᓃᑦ	ᐊᓂᒍᕌᖓᑕ.

ᐊᕐᕚᑦ	ᐳᐃᔾᔪᕈᓐᓇᖅᓯᓲᖑᕗᑦ	ᐃᓅᓵᖑᓪᓗᑎᒃ,	ᑭᓯᐊᓂ	
ᐊᓈᓇᒥᖕᓄᑦ	ᖃᓂᒋᔭᖃᐃᓐᓇᖅᐳᑦ	ᐊᕐᕌᒍᓕᒫᑲᓴᒃ	
ᐊᒫᒪᖃᑦᑕᕆᐊᖃᕋᒥᒃ	ᐊᓈᓇᖓᑕ	ᐃᒻᒧᖓᓂᒃ.

ᐊᕐᕚᑦ

ᐃᓅᓵᖅᖢᑎᒃ,	ᐊᕐᕚᑦ	ᑐᖑᔪᓲᖑᕗᑦ	
ᐅᕝᕙᓘᓐᓃᑦ	ᓯᐊᕐᓇᐅᓪᓗᑎᒃ.	
ᖄᖏᑦ	ᕿᕐᓂᖅᓯᕙᓪᓕᐊᕙᒃᐳᑦ	
ᐱᕈᖅᐸᓪᓕᐊᓪᓗᑎᒃ.	

ᐊᖑᓇᓱᒃᑎᑦ
 
ᐋᕐᓗᐃᑦ	ᐊᖑᓇᓱᒃᑎᑐᐊᐸᓘᕗᑦ	ᐊᕐᕕᖕᓂᒃ.	“ᐊᖑᓇᓱᒃᑎᑦ”	
ᐆᒪᔫᕗᑦ	ᐱᔭᕆᔭᖃᕋᓱᓲᑦ	ᓂᕆᔪᒪᒧᑦ	ᐊᕐᕕᕐᓂᒃ.	ᐋᕐᓗᐃᑦ	
ᑲᑎᙵᓕᕌᖓᒥᒃ,	ᑕᐃᔭᐅᕙᒃᐳᑦ	“ᓴᖅᐸᑦ,”	ᐅᐸᒃᑐᐊᓘᕙᒃᐳᑦ	
ᑐᖂᑦᑎᓇᓱᒃᖢᑎᒃ	ᐊᕐᕕᕐᒥᒃ	ᑲᑐᔾᔨᓪᓗᑎᒃ.

	

ᐃᓄᐃᑦ	ᑕᑯᓯᒪᕗᑦ	ᐋᕐᓗᖕᒥᒃ	ᐃᓐᓇᐅᓛᒥᒃ	
ᑖᒃᑯᓇᙵᑦ	ᓴᖅᐸᓂᑦ	ᐱᓇᓱᒃᑐᒥᒃ	ᓴᖅᐱᖓᓂᒃ	

ᐃᓚᖏᑦ	ᐋᕐᓘᖃᑎᖏᑦ	ᐱᓇᓱᒃᑎᓪᓗᒋᑦ	
ᑎᒥᖓᓂᒃ.	ᕿᒫᓪᓗᓂ	ᑖᒃᑯᓂᖓ	ᓴᖅᐸᓂᒃ,		

ᐊᕐᕕᖅ	ᓄᓇᓕᐊᕋᓱᓲᖑᕗᖅ	
ᐳᐃᔾᔭᖅᖢᓂ.

ᐊᔾᔨᒋᔭᐅᙱᑦᑐᑦ	ᓴᖅᐸᓕᐅᖃᑎᒥᖕᓂᑦ,	ᐊᕐᕖᑦ	
ᐃᓄᑑᒡᒍᓂᖏᓐᓄᑦ.	ᐃᓛᓐᓂᒃᑯᑦ	ᐊᒥᓲᙱᖦᖢᑎᒃ	
ᑲᑎᙵᓲᖑᔪᑦ	ᓂᕿᒃᓴᖅᓯᐅᖅᖢᑎᒃ.

ᑕᑯᔭᐅᒐᔪᒃᑲᓗᐊᖅᖢᑎᒃ	ᐃᓄᑑᓪᓗᑎᒃ	ᐳᐃᔾᔭᖅᑎᓪᓗᒋᑦ,	
ᐊᕐᕖᑦ	ᑐᓴᖅᓴᐅᓇᓱᓲᖑᕗᑦ	ᐅᖃᖃᑎᖃᕈᒪᓕᕌᖓᒥᒃ	
ᐊᕐᕕᐅᖃᑎᒥᓄᑦ.	ᐊᓈᓇᒋᔭᐅᔪᑦ	ᐊᕐᕚᖏᓪᓗ	
ᑐᓴᖅᑕᐅᖃᑦᑕᖅᓯᒪᕗᑦ	ᓂᓪᓕᐊᖃᑦᑕᐅᑎᔪᑦ	ᓲᕐᓗ	
ᐅᒡᒐᖅᓱᕐᕙᓗᖕᒥᒃ.	

ᐅᖃᖃᑎᒌᖕᓂᖅ 
ᐊᖑᑎᑦ	ᑭᕚᕿᐊᓗᐃᑦ	ᓄᓕᐊᒃᓴᖅᓯᐅᓕᕌᖓᒥᒃ,	
ᓂᓪᓕᐊᑲᑕᐃᓐᓇᓕᖃᑦᑕᖅᐳᑦ	ᑐᓴᖅᑕᐅᓇᓱᒃᖢᑎᒃ	
ᐊᕐᓇᓄᑦ	ᐊᕐᕕᕐᓄᑦ.

ᐊᕐᕖᑦ	ᑎᒥᒥᓂᒃ	ᐊᑐᓲᖑᖕᒥᔪᑦ	ᐅᖃᕋᓱᒃᖢᑎᒃ	
ᑐᑭᓯᓇᖅᑐᒥᒃ.	ᐃᓚᖏᑦ	ᐊᕐᕖᑦ	ᐸᑎᒃᓯᓲᖑᔪᑦ	ᐃᒪᐅᑉ	
ᖄᖓᓂᒃ	ᓴᖅᐱᖕᒥᓄᓪᓗ	ᐸᐱᖕᒥᓄᓪᓗ.	ᐃᓚᖏᑦ	
ᐃᒫᓂᑦ	ᖃᖓᑕᓚᐅᑲᒃᖢᑎᒃ	ᑐᒑᖓᒥᒃ,	ᓯᕿᕐᔪᐊᖅᐸᒃᐳᑦ.	
ᑕᐃᒪᐃᑦᑕᕌᖓᒥᒃ	ᐊᕐᕖᑦ,	ᑕᐃᔭᐅᕙᒃᐳᖅ		
“ᐊᓇᕋᓱᒃᑐᖅ.”

ᖁᕕᐊᓇᖅᑐᑦ ᓱᓕᔪᑦ

ᐊᕐᕖᑦ	ᖃᓂᖃᖅᐳᑦ	ᐊᖏᓂᖅᐹᓂᒃ	ᐆᒪᔪᓕᒫᓂ	
ᓯᓚᕐᔪᐊᕐᒥ.

ᐊᕐᕖᑦ	ᐃᔾᔪᓛᑦᑎᐊᒥᒃ	ᐅᖅᓱᓖᑦ	ᓴᖅᐱᓕᓕᒫᓂᑦ.	ᐊᕐᕕᐅᑉ	
ᐅᖅᓱᖓ	ᐃᔾᔪᑎᒋᓲᖑᕗᖅ	17	in-ᒥᑦ	19	in-ᒧᑦ	ᖃᓂᒋᔮᓂ	
(43	cm-ᐸᓘᓪᓗ	48	cm-ᓗ	ᖃᓂᒋᔮᓂ)	ᑕᐃᒪᐃᑉᐸᒃᐳᖅ	
ᐅᖅᑰᔪᓐᓇᖁᓪᓗᒋᑦ	ᐃᒪᕐᒥ	ᓂᒡᓕᓇᖅᑐᒥ	ᐅᑭᐅᖅᑕᖅᑐᒥ.

ᐊᕐᕖᑦ	ᐆᒪᔪᓐᓇᖅᑐᑦ	ᐊᑯᓂᐊᓗᒃ.	ᐃᓚᖏᑦ	ᐊᕐᕖᑦ	
ᐅᔭᖅᑲᓂᒃ	ᓴᓇᓯᒪᔪᓂᒃ	ᓴᒃᑯᓯᐊᕐᕕᐅᓯᒪᕗᑦ	ᐅᖅᓱᖏᓐᓂ.	
ᐅᔭᖅᑲᓂᒃ	ᓴᓇᓯᒪᔪᑦ	ᓴᒃᑯᐃᑦ	ᐊᑐᖅᑕᐅᕙᓚᐅᖅᐳᑦ	ᐃᓄᖕᓂᑦ	
ᐊᖑᓇᓱᒃᑎᓂᑦ	ᑕᐃᔅᓱᒪᓂᑲᓪᓛᓗᒃ,	ᑕᐃᒪᐃᒻᒪᑦ	ᑕᐃᒃᑯᐊ	ᐊᕐᕖᑦ	
ᐃᓱᒪᒋᔭᐅᕗᑦ	ᕼᐊᓐᓇᓚᑦ	ᐅᖓᑖᓂ	ᐅᑭᐅᖃᕋᓱᒋᔭᐅᓪᓗᑎᒃ.

ᐱᖅᑯᓯᑐᖃᑦᑎᓐᓄᑦ  
ᐊᑑᑎᓂᖕᒋᑦ
ᐃᓄᐃᑦ	ᐊᕐᕙᒐᓱᖃᑦᑕᖅᓯᒪᕗᑦ	ᐊᑯᓂᐊᓗᒃ	
ᐅᑭᐅᓂᒃ	ᑕᐅᓴᖏᓐᓂ.	ᐃᓄᐃᑦ	ᐊᖑᓇᓱᒃᑎᑦ	
ᐊᕐᕙᒑᖕᒐᒥᒃ,	ᑭᓱᑯᑦᑎᓕᒫᖏᓐᓂᒃ	ᐊᑐᖅᐸᒃᑐᑦ.	
ᓇᖕᒍᑐᐃᓐᓇᖅᑐᖅᑕᖃᖕᒋᑦᑎᐊᖅᑐᓂ.

ᐊᑕᐅᓯᖅ	ᐊᕐᕕᖅ	ᐱᖃᖅᑎᑦᑎᔪᓐᓇᓚᐅᖅᐳᖅ	ᐃᒡᓗᒃᓴᒥᒃ	
ᓄᓇᖅᑲᑎᒌᓕᒫᑦ	ᐃᒡᓗᓕᐅᖅᑕᐅᒍᑎᒃ	ᓄᓇᓕᖕᓂ.	ᐃᓄᐃᑦ	
ᐊᕐᕕᐅᑉ	ᓴᐅᓂᖏᓐᓂᒃ	ᐊᑐᖅᐸᓚᐅᕐᒪᑕ	ᑐᐱᕐᒥᓄᑦ.	 ᐊᕐᕕᐅᑉ	ᐅᖅᓱᖓᓂᒃ	ᐅᖅᓴᒃᓯᕙᓚᐅᕐᒪᑕ	ᖁᓪᓕᕐᒥᓂᒃ	

ᐅᖅᑰᔾᔪᑎᒋᓪᓗᒍ	ᖃᐅᒪᔾᔪᑎᒋᓪᓗᒍᓗ.	ᐅᖅᓱᖅᑕᐅᖅ	
ᐊᑐᖅᑕᐅᕙᓚᐅᕐᒥᔪᖅ	ᓂᖅᖠᐅᕐᓂᕐᒧᑦ.

ᐊᖑᓇᓱᒃᑎᑦ	ᕿᒥᖅᑯᑎᖃᖅᐸᓚᐅᕆᕗᑦ	ᐊᕐᕕᐅᑉ	
ᓂᕿᖓᓂᒃ,	ᑭᓯᐊᓂ	ᒪᒃᑕᖓ	ᐃᓄᖕᓄᑦ	ᓂᕿᒋᔭᐅᓪᓗᓂ.	
ᒪᒃᑕᖓ	ᐃᔾᔪᔪᐊᓗᖕᒥᒃ	ᐅᖅᓱᖃᖅᐸᓚᐅᖅᐳᖅ.	ᐃᓄᖕᓄᑦ	
ᑕᐃᔭᐅᕗᖅ	ᒪᒃᑕᒃ.	ᒪᒃᑕᖓ	ᕿᓯᖕᒧᑦ	ᐴᖅᑕᐅᕙᓚᐅᖅᐳᖅ	
ᐃᒍᓇᖅᓯᐊᕆᔭᐅᓪᓗᓂ.	ᐃᒍᓇᕐᓂᓕᕌᖓᑦ,	ᖃᐅᔨᕙᓚᐅᖅᐳᑦ	
ᑕᐃᒪ	ᓂᕆᔭᒃᓴᐅᓕᖅᐳᖅ.

ᖁᓪᓕᖅ

ᒪᒃᑕᒃ

ᔪᐊᓇᓱ ᖄᐱᒃ ᐃᒃᐱᒋᔭᐅᑦᑎᐊᖅᑐᖅ	ᐃᓐᓇᐅᓪᓗᓂ	
ᐸᖕᓂᖅᑑᕐᒥᐅᑕᖅ,	ᓄᓇᕗᒻᒥ.
 
ᓲ ᐅᐃᕼᐊᕋ	ᑎᑎᖅᑐᒐᖅᑎᐅᔪᖅ	ᓄᓇᖃᖅᑐᖅ	
ᑳᓪᒐᕆᒥ.	ᐱᔭᕇᖅᓯᓚᐅᖅᓯᒪᔪᖅ	ᐋᓪᐳᕐᑕᒥ	ᓯᓚᑦᑐᖅᓴᕐᕕᖕᒥ	
ᑕᑯᒥᓇᖅᑐᓕᐅᕆᐅᖅᓴᕕᖕᒥ,	ᐃᓕᓐᓂᐊᓪᓗᐊᑕᖅᖢᓂ	
ᑭᓇᙳᐊᓕᐅᕐᓂᕐᒥᒡᓗ	ᑕᑯᒥᓇᖅᑐᓕᐅᕐᓂᕐᒥᒡᓗ.	
ᑎᑎᖅᑐᒐᖃᑦᑕᖅᓯᒪᔪᖅ	Swerve	Calgary	ᐊᒻᒪᓗ	BOOM!	
Studios,	ᐱᔭᕇᖅᓯᓯᒪᓪᓗᓂᓗ	ᓇᖕᒥᓂᖅ	ᑎᑎᖅᑐᒐᖅᓯᒪᔪᒥᒃ	
ᐅᖃᓕᒫᒐᕐᒥᒃ	ᑕᐃᔭᐅᔪᒥᒃ	Wishless-ᒥᒃ	ᐱᓕᕆᖃᑎᖃᖅᖢᓂ	
ᐱᒃᑳᓗᖕᓂᒃ	ᑎᑎᖅᑐᒐᖅᑎᓂᒃ.	ᓲ	ᒫᓐᓇ	ᐱᓕᕆᐊᖃᖅᐳᖅ	ᓇᖕᒥᓂᖅ	
ᑎᑎᖅᑐᒐᖅᑕᒥᓂᒃ	ᐊᓯᖏᓐᓂᒃ	ᐱᓕᕆᐊᖃᖅᓯᓐᓈᑦ.




